
XALQ CHOLGʻULARINI OʻQITISH USLUBIYOTIDA MUSIQIY DINAMIKANING 

O’RNI 

  

Kamolov Shavkatjon Xadjiyevich 

Buxoro davlat universiteti musiqa ijrochiligi va madaniyat kafedrasi kata o‟qituvchisi 

 

Annotatsiya: Maqolada ijrochilik san’atining amaliyotida qollaniladigan vositalari musiqiy 

dinamika va intonatsiya, musiqa tovushlarining qattiq yoki sekin ijro qilinishi. Dinamikada 

tovushni turlicha ijro etish, ya’ni bir yoʻla baland yoki past, asta-sekin kuchaytirish, yoki 

sekinlashtirish, ayrim tovushlarni alohida ta’kidlab, urgʻu berib eshittirish va shular kabi ijro 

uslublari haqida fikr yuritilgan. 

Kalit so’zlar: Dinamika, intonatsiya, pedagogik texnologiya, forte, piano, creshshendo, 

diminuendo, xalq cholgʻulari. 

 

Ijrochilik sanatining amaliyotida qollaniladigan vositalaridan biri bu - dinamikadir. Dinamika 

(yunoncha – dinamikos - kuchli) – musiqa tovushlarining qattiq yoki sekin ijro qilinishi. 

Dinamikada tovushni turlicha ijro etish, ya‟ni bir yoʻla baland yoki past, asta-sekin kuchaytirish, 

yoki sekinlashtirish, ayrim tovushlarni alohida ta‟kidlab, urgʻu berib eshittirish va shular kabi 

ijro uslublari boʻlishi mumkin. Dinamikaning asosiy turlari forte (forte, nota yozuvida 

qisqartirilib - f holida yoziladi) - qattiq, kuchli; piano (piano, nota yozuvida qisqartirib p holida 

yoziladi) - sekin; creshshendo (kreshchendo – tovushni asta-sekin kuchaytirish); diminuendo 

(diminuendo - tovushni asta-sekin pasaytirish). U tovush jarangi tavsifi boʻlib, tovush jarangi 

kuchining toʻsatdan yoki asta-sekin oʻzgarishi, alohida tovushlarning kuch bilan ajratilib 

koʻrsatilishida namoyon boʻladi. 

Musiqada dinamika belgisining ahamiyati juda kattadir. U musiqiy ijroni bir xillikdan, ya‟ni 

monotonlikdan saqlab, musiqaning joʻshqin va koʻp ma‟noli boʻlishiga yordam beradi. Asosiy 

koʻrsatkichlardan biri shuki, sozandaning ijrochilik faoliyatidagi mazmunini, musiqaning badiiy 

ijrosini va qay darajada yoritib berganligi bilan belgilanadi. Hamma tavsiyalar cholgʻuda ijro 

holatiga, tovush hosil qilishning texnik uslublariga, ijrochilikni egallashga doir boʻlib, oʻquv-

tarbiyaviy jarayon va pedagogik e‟tika masalalari ham birmuncha yoritilgan. Sozanda 

kompozitorning nota gʻoyalarini, oʻylarini tinglovchiga yetkazib berish bilan bir qatorda, 

ijrochining shaxsiyatini, uning musiqiy iqtidorini, hissiyotini, ehtirosini, fikrlashini, 

harakterining oʻziga xosligini ham aks ettira bilishi kerak. Shundagina ijroda yuksak badiiylikka 

erishiladi. 

Intonatsiya: 

Intonatsiya (lotincha intono) - keng ma‟noda: badiiy obrazni musiqa tovushlari bilan toʻgʻri va 

toza ifoda etish. Tor ma‟noda: 

1. Musiqa tovushlari harakatida yuqorigi tovushlar munosabati. 

2. Musiqadagi baland-past tovushlarning toʻgʻri va aniq ijro etilishi. 

Ayniqsa ashula aytganda yoki pardasiz cholgʻular ijrosida tovushlarni “sof” (aniq) yoki “nosof” 

(noaniq) eshitilishi intonatsiyada tovush balandligining toʻgʻri yoki notoʻgʻri ijro etilishini 

bildiradi. 

Ijro jarayonida sozandaning toza intonatsiyalashishi, ya‟ni balandligi, jarangi va tembri boʻyicha 

maksimal darajada aniq tovushlarni ola bilishi, uning kasbiy tayyorgarligi yetarli darajada 

ekanligidan dalolat beradi. Ayniqsa, ijrochining tovushlarning balandligi munosabatlarini aniq 

topa olishi juda ahamiyatlidir. Amaliyotdan ma‟lumki, ijrochi qancha yaxshi fazilatlarga ega 

boʻlmasin, cholgʻuda u kuyni falsh (notoʻgʻri) ijro etsa, bu badiiy taassurotni buzadi. 

Intonatsiyaning sofligi, ijrochining sezgirligidir, deydi mashhur ispan violonchelisti Pablo 

Kazals. Bu hissiyotni, tozalikni nazarga ilmaslik mumkin emas. Aks holda ijrochi oʻz qadr-

qimmatini pasaytiradi, garchi u yaxshi musiqachi hisoblansa ham. Intonatsiyaning sofligi 

musiqachi iqtidorining soʻzsiz dalolati boʻlib, u oʻzida muhim ijrochilik vositasi vazifalarini aks 

ettiradi, chunki aniq, sof va yorqin intonatsiya yordamida ijrochi musiqiy tovushlar badiiy 

obrazini ochib beradi. Musiqiy intonatsiya murakkab jarayon, shuning uchun ham har xil 

cholgʻularda turlicha boʻladi. Bu cholgʻularning konstruktiv xususiyatlariga bogʻliqdir. Bu 

borada klavishli va torli cholgʻularni qarama-qarshi qoʻyib solishtirish mumkin. Torli 

cholgʻularda ijrochi xohlaganicha ohang (intonatsiya)ni oʻzgartirishi mumkin, klavishli 

cholgʻularda esa ijrochi musiqiy temperatsiya qoidalari bilan mustahkam bogʻlangandir. Xullas, 

cholgʻularning bu xususiyatlari ularni intonatsion prinsip yordamida klassifikatsiyalashga asos 

boʻladi. Bu klassifikatsiyaga koʻra, torli cholgʻular - ixtiyoriy intonatsiyali, klavishli cholgʻular 

mahkamlangan intonatsiyali, damli cholgʻular yarim ixtiyoriy yoki yarim mustahkamlangan 

intonatsiyali cholgʻulardir. 

